
                                                     

  

Al curs d’ingles. 
 
 

Al cumoin ad Piaśeinsa    
par fa front a un’esigeinsa    
l’urganissa un curs d’ingles    
par chi g’ha mia tropp pretes    
a l’e mia  pr’ a stupì  
ma sultant par fäs capì. 
  
In un attim, ditt e fatt     
al prugramma l’è redatt    
Prufessur Ferräri Umberto    
da tant’ann linguista esperto    
dop as vëra i’iscrision     
pr’al rest a dla pupulasion    
 
A l’è andä finì che acsè    
tüt il sir al merculdè     
a scattum  cme una molla    
a ott e mess  currum a scola    
 
Una class un po curiusa    
cavì gris,fasia rugusa     
tant sarvei un po’ rusnì    
chi fan vita anca a capì.    
però voia, sfors, impegn    
a i’enn mei che tant ingegn.    
 
Gh’e Buselli mister “Piter”    
c’al fa i compit col computer     
i prublema in un par d’ur    
i’enn risolt col traduttur    
ma al risc’ia una denoncia    
quand al prova la prunoncia    
 
 
 



                                                     

  

Gh’e la Claudia, un sustegn    
tütt il voot c’at ghe ad bisogn    
quand a te in difficultä    
le la curra par iutä  
    
 
E par tütt l’e decisiv     
ad rivä a l’ubiettiv     
 
Sum cunvint, a fum squädra    
par cercä ad catä la quädra    
adess che al curs a l’e finì    
am dispiäs e…cusa dì…    
“sum cunteint a l’è stä bell    
I speack English very well”    
 
 
 


